
IL-ĦDAX-IL PARLAMENT

KUMITAT MAGĦŻUL TAL-KAMRA

(RI-KODIFIKAZZJONI U KONSOLIDAZZJONI TA’ LIĠIJIET)

Laqgħa Nru. 11
L-Erbgħa, 7 ta’ Lulju, 2010
Il-Kumitat iltaqa' fil-Palazz, il-Belt Valletta, f’12:10 p.m.

MINUTI 

Il-Minuti tal-Laqgħa Nru. 10 li saret nhar l-Erbgħa 23 ta’ Ġunju 2010, ġew konfermati.

Il-Kodiċi tal-Liġijiet tal-Pulizija
THE CHAIRMAN (Onor. Franco Debono):  Nilqgħu magħna lil Dr. Bruno.  X’tista’ tgħidilna fuq il-Kodiċi tal-Liġijiet tal-Pulizija? 

DR. VANNI BRUNO (Kap tal-Justice Unit):  Grazzi Sur Chairman.  Miegħi hawn Dr. Janice Farrugia li taħdem fl-uffiċċju tal-Justice Unit u peress li l-eżerċizzju rigward dak li nistgħu ntajru mill-Kodiċi tal-Liġijiet tal-Pulizija għamlitu hi flimkien ma’ Dr. Maxiline Cassar, naħseb aħjar inħalliha tispjega x’sar.  S’issa dan huwa biss eżerċizzju ta’ x’naħsbu li x’jista’ jsir, u x’nistgħu nsalvaw mill-Kodiċi tal-Liġijiet tal-Pulizija, imbagħad we’ll take it from there.  

THE CHAIRMAN:  Dr. Janice Farrugia.

DR. JANICE FARRUGIA (Justice Unit):  Grazzi. Għamilna tabella, li qed nippreżentaha lill-Kumitat, fejn fiha hemm l-artikoli li huma still in force u s-suġġerimenti  tagħna dwar fejn jistgħu jitpoġġew f’liġijiet oħrajn.  S’intendi dan huwa biss eżerċizzju preliminari.  

THE CHAIRMAN:  Tista’ tkun iktar speċifika?

DR. JANICE FARRUGIA:  Pereżempju qed nitkellmu fuq Article 41 li huwa fil-Part II – Of Streets.  Il-kumment li għamilna jgħid hekk:  

The Justice Unit had the task to remove this article from the Code of Police Laws and a Legal Notice under the Local Councils Act has been drafted namely, Playing of Musical Instruments in Streets Regulation.  However this is still in the pipeline.  

Jiġifieri jekk inpoġġuha fil-Local Councils Act jidher li tagħmel iktar sens u nkunu nistgħu nneħħuha mill-Code of Police Laws.  

THE CHAIRMAN:  Fiex waslu dawn ir-regulations?  Mil-liema ministeru qed isiru?  

DR. VANNI BRUNO:  Din speċifikament hija żgur taħt il-Local Councils, imma meta nkunu qegħdin nabbozzaw liġijiet, jew regolamenti, l-ordni mhux bilfors tiġi mill-Ministeru tal-Ġustizzja u l-Intern, imma tista’ tiġi minn ministeri oħrajn.  Dan appuntu kien eżerċizzju fejn konna bdejna bl-idea - qabel beda dan is-Select Committee - li kemm jista’ ikun, dak li għad fadal fil-Kodiċi tal-Liġijiet tal-Pulizija nkunu nistgħu ntajruh bil-mod il-mod.  Aħna llestu r-regolamenti, u nibagħtuhom lill-Ministeru konċernat.  F’dan il-każ kien il-Ministeru responsabbli mill-Kunsilli Lokali.  
ONOR. FRANCIS ZAMMIT DIMECH:  Nista’ nagħmel suġġeriment?  Din tista’ tkun parti mir-rapport tagħna u naħseb li jkun utli għalina, li ‘il quddiem ikollna kopja ta’ dawn ir-regolamenti, biex jekk se nagħmlu rapport, nistgħu nirreferu għalih.
THE CHAIRMAN:  Jiġifieri din is-section, hija relatata ma’ dak is-suġġett biss?  

DR. JANICE FARRUGIA:  Iva.  Pereżempju fl-istess tabella, hemm artikoli 42 sa 47 li jitkellmu fuq ix-xogħol ta’ ħuttab.  Issa se jiġi ppreżentat Abbozz fuq il-Legal Professions Act, u jagħmel sens li nneħħuhom mill-Kodiċi tal-Pulizija u niddisponuhom fih, once they come into force.  

Part V - Of Inhabited Areas, Houses and Other Tenements.  Articles 95 to 134 with the exceptions of various articles to be removed and introduced as regulations under the Building Regulations Act.  
THE CHAIRMAN:  Nistieden lill-Perit Mifsud Borg,
Perit Carmel Mifsud Borg, Direttur Ġenerali (Dipartiment tat-Tindif u Manutenzjoni):  Fil-fatt konna ħsibna biex indaħħlu klawsola fil-Building Regulations Act li tagħti poter lill-Ministru li jista’ jneħħi Part 5 peress li tkun trid att ieħor biex partijiet mill-Kodiċi tal-Liġijiet tal-Pulizija jiġu repealed.
THE CHAIRMAN:  Jiġifieri l-Parlament jista’ ineħħiha u mhux il-Prim Ministru.
Dr Franca Giordimaina (Konsulent Legali Dipartiment tax-Xogħolijiet):  Biex nispjega ftit.  Il-ħsieb hu li nagħmlu enabling article fl-abbozz, biex nagħtu poter lill-Ministru li jħassar partijiet, jemenda u jissostitwixxi diversi provisions tal-Part 5.  Il-ħsieb huwa li mano a mano aħna nibdew nippreparaw ir-regolamenti.  Fil-fatt diġà għandna xi ħaġa preparata rigward anke l-bennejja. 

THE CHAIRMAN:  Imma x’se jiġri minnhom dawn l-artikoli?  

Perit Carmel Mifsud Borg:  Dawn l-artikli mhux se jitneħħew kollha f’daqqa għax hemm sensiela ta’ artikoli, pereżempju kif tinbena dar, x’għandek bżonn bħala sanità, x’għandek bżonn f’ċertu affarijiet oħra  ...

THE CHAIRMAN:  Imma dawn ma jistgħux jiġu inseriti ...

Perit Carmel Mifsud Borg:  Fl-Att prinċipali?  Aħjar le, għax imbagħad jekk ikun hemm il-ħtieġa li jinbidlu xi partijiet żgħar minnhom, kull darba irid isir Att.

THE CHAIRMAN:  Inti qed tgħid li dawn iridu jiġu inkorporati fir-regolamenti taħt dak l-Att hux hekk?  
Dr Franca Giordimaina:  Hekk hu.  

DR. VANNI BRUNO:  L-uniku ħaġa li nixtieq nikkummenta u se nitkellem ċar u tond hi li ma nieħux gost li l-Ministru jingħata l-poter biex jirrevoka artikoli ta’ liġi.  Tista’ issir, imma stilistikament mhijiex sabiħa.

ONOR. FRANCIS ZAMMIT DIMECH:  Il-proċess li nadottaw liġijiet Ewropea għamilniha, imma li ma ssirx b’mod ġenerali naqbel.  

DR. VANNI BRUNO:  In any case Sur Chairman, kulma jkun hemm bżonn imbagħad abbozz ta’ liġi b’żewġ linji kollox fejn jingħad li d-dispożizzjonijiet, artikoli, eċċ. huma revokati, bil-kondizzjoni li jkollna r-regolamenti lesti biex dakinhar li noħorġu l-liġi li tirrevoka dawk l-artikli, ikunu jistgħu joħorġu wkoll ir-regolamenti, biex ma jkunx hemm gap. 

THE CHAIRMAN:  Ir-regolamenti taħt dan l-Att qed isiru diġà?  Fiex waslu?

Dr Franca Giordimaina:  Fir-rigward tal-bennejja diġà kellna abbozz ippreparat minħabba d-Direttiva tas-Servizzi. Fil-fatt il-ħsieb kien li ndaħħlu dan l-artikolu, biex bis-saħħa tal-istess liġi, inkunu nistgħu sussegwentement noħorġu r-regolamenti ad hoc rigward il-bennejja.  Imbagħad inqalgħet il-kwestjoni għax ċertu liġijiet tas-sanità m’għadhomx daqshekk idonei għal ċirkostanzi tal-lum jew inkella wkoll li f’ċertu ċirkostanzi hemm każijiet ta’ konflitt ma’ liġijiet oħrajn li jeżistu taħt l-Att dwar l-Iżvilupp.  Ħsiebna ukoll biex dawk il-klawsoli li qegħdin f’sezzjonijiet li huma konflinġenti, nagħmluhom b’tali mod illi minflok nikkonċentraw biss fuq il-parti li tirrigwarda l-bennejja biss, nestenduha biex eventwalment inkunu nistgħu nkopru wkoll dawn l-artikli partikolari u nħejju regolamenti apposta biex il-liġijiet ikunu idonei.

THE CHAIRMAN:  Jiġifieri dawn id-dispożizzjonijiet li hawn hawnhekk, se jkunu koperti?

Perit Carmel Mifsud Borg:  L-enabling act tal-Building Regulations tgħid fuqiex il-Ministru jista’ joħroġ regolamenti.

THE CHAIRMAN:  Ħalli nġib eżempju konkret; l-artikolu 97 dwar ir-regoli li għandhom jitħarsu f’Bini ta’ Djar.  Dawn x’se jsir minnhom?  Dak li rrid ikun naf.  Dan l-artikolu huwa twil madwar għaxar faċċati.

Perit Carmel Mifsud Borg:  F’dak l-artikolu hemm taħlita ta’ sanità u ta’ affarijiet oħrajn.

THE CHAIRMAN:  Jiġifieri, dawn mhumiex planning?

Perit Carmel Mifsud Borg:  Le, dan huwa l-mod kif tibni, mhux planning.  Jiġifieri d-daqs tal-btieħi, hemm taħlita.

ONOR. FRANCIS ZAMMIT DIMECH:  Ħalli npoġġu d-diskussjoni daqsxejn fil-kontest tagħha, anke għall-benefiċċju tagħkom.  Billi l-iskop ta’ dan il-kumitat miexi fid-direzzjoni li ngħidu li dan huwa kodiċi li l-probabbiltà hi li m’għadx hemm iktar bżonnu, imma rrid ikun hemm xi forma ta’ assigurazzjoni li meta l-klawsoli minn 95 sa 134 jiġu revokati immedjatament ikun hemm x’jissostitwihom.  Id-domanda hi jekk ir-regolamenti l-ġodda, ikoprux ir-remit kollu ta’ dawn artikoli li fadal fis-seħħ?
THE CHAIRMAN:  Aħna nixtiequ li jkollna informazzjoni dwar kif għandhom ikunu emendati.  Għax l-iskop tal-kumitat mhux biss li jikkwalifika, imma li jagħmel update. 

ONOR. FRANCIS ZAMMIT DIMECH:  Naturalment.  Anzi jkollna annex fejn ikollna r-regolamenti l-ġodda.

THE CHAIRMAN: Jew inseriti x’imkien ieħor. 

ONOR. FRANCIS ZAMMIT DIMECH:  Jien qed nitkellem fil-kuntest tal-Kodiċi tal-Pulizija, il-fatt li qed nitkellmu fuq trasportazzjoni ....

THE CHAIRMAN:  Jiena nixtieq li taqbdu artiklu artiklu u tgħidulna x’inhu l-ħsieb wara kull artikolu.  Il-kumitat dak li jixtieq, mhux hekk b’mod astratt.

Dr Franca Giordimaina:  Fil-każ ta’ artikoli 95 u 96 li jirrigwardaw il-bennejja, se jkun hemm regolamenti ad hoc rigward il-Bord tal-Bennejja u l-liċenzja tal-bennejja li se jkunu regolamenti għalihom.  Dak hemm abbozz li hu ppreparat.  

Fir-rigward tal-artiklu 97, il-ħsieb huwa iva li dan ukoll jiġi eventwalment sostitwit.  Iżda s’issa f’dan l-istadju, għad m’għandniex abbozz ippreparat għalih.

THE CHAIRMAN:  Jidhirli li dan l-artikolu hu ta’ ċertu importanza u naħseb li għandu jiġi emendat.

Dr Franca Giordimaina:  Dażgur mingħajr dubju.  Imma tridu tapprezzaw li bħalissa għaddejjin fuq il-liġi dwar diversi regolamenti, u ma nistgħux naqbdu kollox f’daqqa.  Qbadna l-liġi tal-bennejja u r-regolamenti tal-Avoidance of Damage to Third Party Property u l-ħsieb huwa li eventwalment naqbdu dan ukoll.  

Perit Carmel Mifsud Borg: Ħa nispjega ruħi daqsxejn aħjar.  Artikolu 97 jidħol fil-kwestjoni ta’ environmental issues, kif tibni ħajt tal-appoġġ, id-distanzi li trid iżżomm u dawn l-affarijiet.  Ċertu disposizzjonijiet li għandu dan l-artiklu issa se jinbidlu, għax bħala Building Regulations se jinbidlu, imma ma jfissirx illi se jkun hemm artikolu wieħed minn floku, imma se jkun hemm ħafna iktar.  Għalhekk fir-rigward tal-enabling act għedna li minn żmien għal żmien il-Ministru jkun jista’ jneħħi dawn l-artikoli għax bażikament dawn huma regolamenti, imma qegħdin ġo Att.  Għaliex huwa impossibbli li they are repealed and substituted.  Se jkollna ħafna iktar affarijiet oħra miżjuda ma’ dawn.

THE CHAIRMAN:  Jiġifieri jekk se mai se jiżdiedu, ma narax għalfejn m’għandhomx jiġu mħassra.
Perit Carmel Mifsud Borg::  Se jiġu mħassra in phases of time, għaliex ma jistax ikun li tirrevoka kollox f’daqqa.  Irridu nduruhom sew.

THE CHAIRMAN:  Qegħdin f’pożizzjoni biex b’mod iktar konkret u iktar dettaljat tgħidulna –anke f’seduta oħra tal-kumitat..
Perit Carmel Mifsud Borg::  Biex ngħidulkom eżatt kif se jitħassru?  Hemm artikoli li huma outdated u oħrajn li se jinżammu.
THE CHAIRMAN:  Tkun tista’ tinfurmawna x’għandkom f’moħħkom?

Perit Carmel Mifsud Borg:  Ippreparajna abbozzi fuq building regulations u li huma mniżżla fix-schedule tal-parent act biex taraw x’jinvolvi għax l-iskeda qsamniha f’ħafna suġġetti.  

THE CHAIRMAN:  Jiġifieri dawn huma l-uniċi dispożizzjonijiet fuq ir-regolamenti tal-bini li għandna f’Malta? Għax ħafna minnhom huma antikissimi, qed ngħid tajjeb?  Jiġifieri naħseb huwa daqsxejn urġenti li nagħmlu update tagħhom.  

Perit Carmel Mifsud Borg: Aħna diġà lestejna d-draft tagħhom.

THE CHAIRMAN:  Dr. Bruno?
DR. VANNI BRUNO:  Qed nifhem il-problema tal-kollega tiegħi għax meta bdew jabbozzaw il-liġi tal-Building Regulations ovvjament ma kellhomx f’moħħhom illi se ntajru dawn id-disposizzjonijiet mill-Kodiċi tal-Liġijiet tal-Pulizija u għalhekk ma ġewx ippreparati biex jgħidulna iva dawn se ntajruhom u se nbiddluhom b’dawn.  
Aħna wkoll konna nvoluti f’xi stadju fil-Building Regulations u ħafna mid-disposizzjonijiet tal-Kodiċi tal-Pulizija diġà hemm previst xi ħaġa dwarhom, forsi mhux kollox, imma in time isiru.  

L-unika ħaġa li forsi ma nistax naqbel magħha hi li nagħtu l-poter lill-ministri sabiex jirrevoka l-liġijiet.  Dik inħossni skomdu biha.  Veru kienet saret minħabba l-munita ewro, imma l-poter kien ingħata lill-Prim Ministru u mhux lill-ministru.

ONOR. FRANCIS ZAMMIT DIMECH: Naqbel totalment ma’ dan il-punt.  Dik kienet ċirkostanza anke partikolari biex jiġi addottat acquis communautaire.  Għal min kien involut fil-proċess, kellha tintuża proċedura bis-salvagwardja li qed tgħid int.  Jiena naħseb li Ministru għandu jingħata poter biex jagħmel regolament ġdid u biex jirrevoka regolamenti li jkun għamel huwa, imma biex ineħħi parti minn leġislazzjoni prinċipali, naħseb li bħala prinċipju mhux l-aħjar mod.

THE CHAIRMAN:  Jiena li nixtieq hu li mhux sempliċement ngħidu se ntajru l-Kodiċi tal-Liġijiet tal-Pulizija biex inkunu tajjarnih, imma naqbdu artikolu artikolu u naraw jekk humiex validi, jew għandhomx jiġu updated u fejn għandhom jiġi nseriti.  Naħseb dan il-proċess għandu jsir f’dan il-kumitat, għax kif qed tgħidu, il-format li qiegħda fih din id-dispożizzjon mhux l-iktar wieħed desiderabbli.  Dr Tonna Lowell.
DR. STEPHEN TONNA LOWELL:  Jiena bażikament jiddispjaċini jekk il-Kodiċi tal-Liġijiet tal-Pulizija jogħsfor. 
THE CHAIRMAN:  Fl-aħħar seduta Dr. Bruno kien qalilna li fil-Liġijiet ta’ Malta hemm ħames kodiċijiet u mhux erbgħa.  Nistieden lil Dr Bruno biex jerġa’ jagħtina spjegazzjoni.

DR. VANNI BRUNO:  Jiena niftakar lil Dr. Wallace Gulia bħala t-tutor tiegħi jirrakkonta kif l-avukat Sir Anthony Mamo, u l-imħallef Harding kienu qed jagħmlu l-Law Revision fl-1942 fi żmien il-Gwerra meta it-Taljani kienu qed jitfgħu l-bombi.  Billi l-Italja kellhom erba’ kodiċi kienu qalu aħna mhux se nkunu bħat-Taljani u allura għamlu ħames kodiċi.  Kienu nġabru l-liġijiet kollha differenti, li dak iż-żmien kienu jagħtu poteri lill-gvernatur, biex jagħmel regolamenti, għax kollha kemm hi, u li fadal minnu huwa enabling sections – illum il-ġurnata f’idejn il-ministri – u allura ġie nventat il-ħames kodiċi.  

DR. STEPHEN TONNA LOWELL:  Safejn naf jien il-Kodiċi tal-Pulizija ġie promulgat sal-1854 jiġifieri huwa eqdem minn hekk.  Imma huwa neċessarju li dan l-eżerċizzju jsir minħabba li bejn l-2001 u l-2002 kienu saru ħafna emendi li l-Kodiċi tal-Pulizija kien tilef l-armonija kollha tiegħu peress li kien hemm artikoli li ġew repealed, deleted u llum hemm taħwid sħiħ fih.
THE CHAIRMAN:  Imma taqbel li b’mod ġenerali għandna naraw x’irid isir?
DR. STEPHEN TONNA LOWELL:  Mill-aspett prattiku u mill-aspett akkademiku – għax din hija diffikultà li naħseb anke Dr. Herrera kien raha mill-aspett prattiku - hemm dispożizzjonijiet li għandhom storja kbira.  Pereżempju li qed jiġu f’moħħu huma l-artikoli 130, 181, 125 u 127 li huma importanti imma għosfru u ħadd ma jaf fejn marru.  
THE CHAIRMAN:  L-Animal Welfare Act qed tindika li ġew inkluża fiha. 

DR. STEPHEN TONNA LOWELL:  L-artikoli 125 u 127 iva, ġew inklużi fl-Animal Welfare Act, imma l-artikoli 130 u 181 għalkemm fittixthom għal diversi drabi, qatt ma sibthom.  Dan li hawn hu l-artiklu li qed iħassarhom.  Kif qal l-Onor. Zammit Dimech dawn ma jkunux qed jogħsfru, imma jkun hemm artikoli oħra li jkun qed jissostitwihom.
THE CHAIRMAN:  Fl-opinjoni tiegħi, is-sistema li rridu naddottaw hi li naqbdu artikolu artikolu u jekk ikun hemm il-ħtieġa, nżidu fuqhom. Jiena li nixtieq hu li jkollna informazzjoni fuq kull artikolu, x’se nagħmlu bih, jekk hux outdated jew jekk hux se jiġi emendat, apparti fejn jista’ jiġi inkorporat u xi rridu nagħmlu biex ikollna update tiegħu.  Dan hu l-iskop ta’ dan il-kumitat li naraw fejn jista’ jkun hemm areas ta’ riforma, għax l-impressjoni li għandi hi li anke t-terminoloġija hija outdated ħafna.  U biex naslu għall-punt li nħassruh, irid ikollna rapport ta’ x’se nagħmlu b’dak li hemm.

DR. STEPHEN TONNA LOWELL:  Fil-fatt Mr Chairman naqbel miegħek.  Bħala kumitat ma nafx għandux jaqsam mar-remit tagħkom imma jiena qed nissuġġerixxi li jsir eżerċizzju illi fid-disposizzjonijiet tal-Kodiċi tal-Pulizija ikun hemm indikazzjoni, artikolu artikolu ta’ fejn ġew inseriti.  Għaliex dawn id-dispożizzjonijiet għandhom storja kbira.  Għax f’daqqa waħda, kien hemm l-artikoli 130 u 181 u dawn ma tistax issibhom.
THE CHAIRMAN:  Li jkollok artiklu sostitut għax tinħoloq lakuna.  Jista’ jkollna xi ħaġa f’dan is-sens?

Dr Franca Giordimaina: Fil-fatt il-wording tal-artikoli partikolari fl-abbozz tar-Regolamenti tal-Bini li għaddej proprju issa, huma to amend, to substitute or to repeal biex proprju naraw jekk iċ-ċirkostanza ta’ kull artiklu huwiex attwali jew le.  Fil-Kapitli 95 u 96 rajna li hemm xi affarijiet li huma attwali u żammejnihom u kien hemm xi affarijiet oħra li qegħdin nagħmlu biex jiġu wkoll in line mas-Services Directive.  Fil-każ ta’ artikolu 97 il-Perit Mifsud Borg jidher li forsi għandu xi ħaġa ppreparata minn aspett tekniku, imma ovvjament irridu nagħmlu dan l-eżerċizzju biex naraw x’inhu attwali, x’iridu naġġornaw u x’inhu konfliġġenti ma’ liġijiet oħrajn.

THE CHAIRMAN:  Nistgħu ngħaddu għall-artikolu li jmiss.  Jiena fuq din forsi anke nkellem lill-Ministru biex nara eżattament x’għandu f’moħħu ħalli nkunu nistgħu nikkoordinaw.  Artikolu 98.  Dottoressa?

ONOR. FRANCIS ZAMMIT DIMECH:  Nixtieq nagħmel suġġeriment prattiku, hux il-każ li l-analiżi nagħmluha f’xi laqgħa li jmiss, fejn ikollna l-artikoli waħda waħda u spjega ta’ x’inhu ssuġġerit għalihom, immedjatament jew medium term jew longer term?  

Ippermettili nagħmel domanda bil-quddiem.  Qed nifhem li t-Taqsimiet 7, 9, 10, 12, 14, 15 u 19 huma meħtieġa li jibqgħu fil-Kodiċi tal-Liġijiet tal-Pulizija, jew hemm xi suġġerimenti għalihom ukoll?  Għaliex dawn l-iktar li mhumiex spjegati mid-daqqa t’għajn.

DR. VANNI BRUNO:  Mhumiex spjegati, għax għadna m’aħniex żguri fejn l-aħjar inpoġġuhom.  Pereżempju “Fuq Akwedotti u Għejjun Pubbliċi” konna qed naħsbu li jsiru regolamenti taħt il-Water Services Act fejn hemm il-projbizzjoni li wieħed jiġbed l-ilma minn spieri, eċċ., imma għadna m’aħniex żguri.  Id-dipartiment konċernat stess irid jgħid li huwa lesti li jkollu regolamenti on these lines.  

Frankament it-taqsima “Fuq il-Kaċċaturi” tagħtik idea kompletament ħażina għax titkellem fuq ġarr ta’ armi, eċċ.  Jiġifieri s’issa konna qed ngħidu, li jistgħu jsiru regolamenti taħt l-Arms Act il-ġdida.

THE CHAIRMAN:  Jiġifieri għas-seduta li jmiss, ikollna xi ħaġa daqsxejn iktar konkreta fuq dawn.

DR. VANNI BRUNO:  Nixtieq nispjega li dan huwa x’qed nissuġġerixu aħna tal-Justice Unit, imbagħad sta għad-dekasteri... 
THE CHAIRMAN:  Jew jiġu quddiem dan il-kumitat. 
DR. VANNI BRUNO:  Se jkollna bżonn ħafna seduti. Idealment nieħdu l-opportunità li we revamp them.
THE CHAIRMAN:  It-Taqsima 20 - Fuq l-Ibħra Territorjali, il-Portijiet u l-Mollijiet?

DR. VANNI BRUNO:  Din l-istess.  Aħna bażikament ħriġniha mill-Kodiċi tal-Pulizija u tajniha sura ta’ regolament taħt il-liġi li qabel kienet il-Maritime Authority Act u llum hija parti mit-Transport Malta Act.  
THE CHAIRMAN:  Dr. Bruno tista’ tippreżentahom quddiem il-kumitat?  

DR. VANNI BRUNO:  Dak li ppreparajna aħna?  Bil-qalb kollha.  

THE CHAIRMAN:  F’xi seduta li jmiss irridu nistiednu lil tal-Maritime u Dr Bruno jippreżentalna dak id-dokument, biex fir-rapport tagħna ngħidu li kellimna lil tal-Maritime u qed nissuġġerixxu li jiġri hekk.  

ONOR. FRANCIS ZAMMIT DIMECH:  Li kont qed ngħid qabel, jgħodd ovvjament għall-aħħar żewġ partijiet hux hekk?  Qed nirreferi għal Part 25B u l-Part 26.

DR. VANNI BRUNO:  Rigward il-general provisions wieħed irid joqgħod attent.  Għax dawk huma l-varji pieni li hemm għall-ksur tad-disposizzjonijiet tal-Kodiċi tal-Pulizija.  

ONOR. FRANCIS ZAMMIT DIMECH:  Jekk ikun hemm pieni marbutin ma’ ksur ta’ regolamenti ta’ bini, ovvjament fejn imorru r-regolamenti tal-bini tmur il-piena magħhom mhux hekk?  B’mod ġenerali qed ngħid.

DR. VANNI BRUNO:  Il-ħmerija hi li dawn id-disposizzjonijiet huma b’mod ġenerali.  Appuntu, ma jgħidulekx għal hemm, għal hemm u għal hemm għax kieku faċli.  
ONOR. FRANCIS ZAMMIT DIMECH:  Imma hemm soluzzjonijiet.  Għax jekk huma ġenerali, ifisser li l-istess piena tkun applikabbli għal iktar minn kontravenzjoni waħda u kulmin jagħmel kontravenzjoni f’liġi oħra jew reat f’liġi oħra jrid jagħmel il-piena adattata, issa jew jieħu l-ġenerali jew jirrifletti ftit u jara jekk hemmx waħda iktar li tirrifletti dak il-każ speċifiku.
THE CHAIRMAN:  Nistgħu nikkonkludu.  Prof Aquilina, fiex aħna?


Il-vantaġġi u l-iżvantaġġi li jkollna Kodiċi tad-Dritt Amministrattiv.   Kont.
THE CHAIRMAN:  Prof Aquilina, fiex aħna?

PROF. KEVIN AQUILINA:  Bħalissa qed nagħmel il-kompendju u wasalt fl-istadju li niġbor il-liġijiet kollha.  Kif nillesti l-kompendju, nissottomettieh hawnhekk.  Dik tkun l-ewwel fażi.  

It-tieni fażi mbagħad irridu niddentifikaw dawk il-liġijiet li se jibqgħu fil-kompendju u dawk le, kif kien deċiż fis-seduta ta’ qabel.  Id-deċiżjoni li konna ħadna kienet li kien hemm ċerti liġijiet... 

THE CHAIRMAN: ...li kienu dubjużi.
PROF. KEVIN AQUILINA:  Appuntu. Issa rridu naraw jekk dawk il-liġijiet hux se jibqgħu hemmhekk, ħalli mbagħad wara jien inkun nista’ nagħmel renumbering ta’ kollox mill-ġdid u anke nbiddel Interpretation Sections, indaħħal Transitory and Saving Clause u affarijiet bħal dawn.  

L-aħħar fażi tkun jekk hux se ndaħħlu affarijiet ġodda fil-kodiċi.

THE CHAIRMAN:  Meta qed tgħid kompendju, jiġifieri qed tamalgama?
PROF. KEVIN AQUILINA:  Bażikament qed naħdem fuq word file document li bejn wieħed u ieħor fih 300 paġna u  hemm il-lista tal-liġijiet kollha wara xulxin.  Wara li naqrah mill-bidu sal-aħħar, nitfa’ dawk id-definitions komuni fil-bidu nett.

THE CHAIRMAN:  Bdejtu dak il-proċess?  

PROF. KEVIN AQUILINA:  Bħalissa dak li qed nagħmel, fuq dak qed naħdem.

THE CHAIRMAN:  Kif jitlesta dak il-proċess, nitolbok biex tippreżentah hawnhekk.  Grazzi lil kulħadd.  .

Fis-12.45 p.m. id-diskussjoni fuq dan is-suġġett ġiet interrotta u l-laqgħa tal-Kumitat ġiet aġġornata għal data li kellha tiġi kkomunikata iktar tard.

